
 



 

 

1. Ընդհանուր դրույթներ 

1.1 Սույն կարգը սահմանում է ՀԲԻ-ի անընդհատ և ինտեգրված կրթական ծրագրի 

կրեդիտային հենքով  ուսումնական գործընթացի կազմակերպման կանոնները: 

 

2. Կրեդիտային համակարգի նկարագիրը և համակարգի հիմնադրույթները 

2.1 Կարողությունը կրթական ծրագրի հիմնական նպատակներից է: Այն կարող է 

լինել մասնագիտական և ընդհանուր: Կարողությունը բնութագրվում է իմացության և 

ունակությունների դինամիկ համակցությամբ: 

2.2 Կրթական արդյունքն այն, է ինչ պետք է գիտենա և կարողանա անել ուսանողն 

ուսումնառության ավարտին: 

2.3 Կրթական մոդուլը ուսումնական ծրագրի ամենափոքր, համեմատաբար 

ինքնուրույն միավորն է, որի համար տրվում է կրեդիտ: Կրթական մոդուլի ուսուցման 

տևողությունը 1 կիսամյակ է: 

2.4 ՀՀ բարձրագույն կրթության համակարգում գործում է համաեվրոպական ECTS 

(կրեդիտների փոխանցման և կուտակման) համակարգ: 

2.5 ECTS կրեդիտը դասընթացն ավարտելու ժամանակ տրվում է ուսանողին 

դասընթացով նախանշված կրթական արդյունքների դրական գնահատումից հետո: 

2.6 Կրեդիտային համակարգը ուսումնական գործընթացի կազմակերպման, 

կրեդիտների միջոցով ուսումնառության արդյունքների հաշվառման, կուտակման և 

փոխանցման համակարգ է, որտեղ համապատասխան որակավորումը շնորհվում է կրթական 

ծրագրով սահմանված անհրաժեշտ բովանդակության և քանակի կրեդիտներ ձեռք բերելուց 

հետո: 

2.7 ECTS համաեվրոպական կրեդիտային համակարգ է, որտեղ ուսանողի 

ուսումնական բեռնվածքը 1 ուստարում գնահատվում է 60 կրեդիտ: 

2.8 ECTS կրեդիտի կարևորագույն հատկանիշներն են՝ 

ա) կրեդիտով սահմանվող ուսումնական բեռնվածքը ներառում է ուսանողի բոլոր 

տեսակի ուսումնական աշխատանքները՝ լսարանային, արտալսարանային, ինքնուրյուն, այդ 

թվում է նաև պրակտիկանները, քննությունները և այլն; 



բ) կրեդիտը չափում է միայն ուսանողի ուսումնական բեռնվածքը և չի գնահատում 

դասընթացի բարդությունը, կարևորություն, կամ ուսանողի կողմից դրա յուրացման որակը 

(գնահատականը): 

գ) կրեդիտը չի  չափում դասախոսի ուսումնական գործունեության ծավալը. այն 

չափում է ուսանողի ուսումնառության ծավալը; 

դ) կրեդիտը չի փոխարինում ուսանողի՝ թվանշաններով գնահատմանը; 

ե) կրեդիտը չի արտահայտում ուսանողի ստացած գիտելիքի որակը. այն չափվում է 

գնահատականերով: 

 

3. Կրեդիտային համակարգի հիմնական գործառույթները 

3.1 Հիմնական գործառույթները երկուսն են՝ 

ա) Կրեդիտների փոխանցում 

Այս գործառույթը ենթադրում է ուսումնական պլանի դասընթացների և 

աշխատածավալների արտահայտում կրեդիտներով և փոխանցում բուհերի  միջև: 

բ) Կրեդիտների կուտակում 

Այս գործառույթի իրականացումը ենթադրում է կրթական կրեդիտների 

աստիճանական կուտակման առկայություն: 

 

4. Ուսանողի ուսումնական բեռնվածության և կրթական ծրագրերի ծավալը 

4.1 ՀԲԻ ստոմատոլոգիա մասնագիտության ուսման տևողությունը 5 տարի է, իսկ 

ընդհանուր բժշկության մասնագիտությամբ 6 տարի է: Ուսանողի տարեկան ուսումնական 

բեռնվածությունը սահմանվում է 1800 ժամ, որը համարժեք է 60 ECTS կրեդիտի: 

4.2    1 ECTS կրեդիտը համարժեք է ուսանողի 30 ժամ (լսարանային և ինքնուրույն) 

ուսումնական բեռնվածությանը: 

4.3 ՈՒսումնական տարվա տևողությունը 40 շաբաթ է, որից 32-34 շաբաթները 

տրամադրվում են ուսումնական պարապմունքներին: ՈՒսումնական գործընթացը 

կազմակերպվում է 2 կիսամյակով՝ աշնանային և գարնանային: Կիսամյակի ուսումնական 

տևողությունը սահմանվում է 16-17 շաբաթ:  

4.4 ՈՒսանողը կիսամյակում պետք է ունենա 30 կրեդիտ ուսումնական բեռնվածություն  

(10% թույլատրելի շեղումով), իսկ մեկ ուսումնական տարում՝ 60 կրեդիտ: 



4.5 Ստոմատոլոգիա մասնագիտության համար 5 տարի տևողության դեպքում 

կրթական ծրագրի ուսումնական լրիվ աշխատածավալը 300 կրեդիտ է, իսկ բուժական 

մասնագիտությամբ՝ 360 կրեդիտ: 

 

5. Դասընթացները և կրթական մոդուլները 

5.1 ՈՒսումնական պլանում ներառված դասընթացները կամ կրթական մոդուլները 

ներկայացվում են  հատկացված կրեդիտներով: 

5.2 Դասընթացները (կրթական մոդուլները) բաժանվում են 2 հիմնական խմբի. 

ա) պարտադիր դասընթացներ, որոնց յուրացումն ամրագրված է որոշակի 

կիսամյակներում: 

բ) կամընտրական դասընթացներ, որոնց յուրացման կիսամյակը ամրագրված չէ. 

ուսանողը դրանք ընտրում է առաջարկվող ցանկից: 

 

6. Գիտելիքների ստուգման և գնահատման համակարգը  

6.1 ՀԲԻ-ում գործում է ուսանողների գիտելիքների պարբերական ձեռքբերման և 

գնահատման համակարգ:  

6․2․ Գնահատման նպատակը  

Գնահատման քաղաքականության նպատակն է Հայկական բժշկական ինստիտուտի 

ուսանողների․ 

1. գիտելիքների, հմտությունների և վարքագծի համապարփակ, արդար և թափանցիկ 

գնահատումը, 

2. նրանց ակադեմիական առաջընթացի խթանումը՝ նախօրոք մշակված և ուսանողներին 

ներկայացված գնահատման չափանիշների միջոցով, 

3. կրթության նկատմամբ դրական վերաբերմունքի խթանում, ինչպես նաև ցկյանս 

կրթվելու կենսակերպի ձևավորում, 

4. ուսումնառության գործընթացում մրցակցության տարրերի ներմուծումը, 

5. դասախոսների և ուսանողների միջև հետադարձ կապի ապահովումը, 

6. ուսումնառությունը շարունակելու համար անհրաժեշտ գիտելիքների և 

հմտությունների առկայության ապահովումը։ 

 



6․3 Գնահատման սկզբունքները 

Գնահատումն ապահովում է արձանագրված արդյունքների հիմնավորվածությունը, 

թափանցիկությունը, վստահելիությունը և անաչառությունը։  

Դասախոսներն իրավունք ունեն ազատորեն ընտրելու գնահատման ռազմավարությունը՝ 

կիրառելով անհատական կամ խմբային գնահատման տեսակները։ 

Գնահատումը պետք է լինի.  

1. օբյեկտիվ 

2. ճկուն  

3. 2.հասկանալի  

4. 3.հոգեբանորեն հարմարավետ  

5. 4.կազմված լինի 2 մասից ՝ ձևավորող և եզրափակիչ գնահատականից  

 

6.3 Գնահատման բաղադրիչները 

6․3․1 Բազմագործոնային գնահատում ՈՒսանողների գիտելիքների գնահատման 

համակարգը ենթադրում է բազմագործոնային գնահատում: Կրթական գործընթացի արդյունքը 

և ստացած գիտելիքների պաշարը գնահատելիս հաշվի են առնվում նաև այնպիսի գործոններ 

(բաղադրիչներ), ինչպիսիք են ուսանողի հաճախումները, լաբորատոր, գործնական, սեմինար 

պարապմունքներին մասնակցության ակտիվության աստիճանը,  արտալսարանային 

(ինքնուրույն) առաջադրանքների կատարման մակարդակը, ընթացիկ, միջանկյալ և 

վերջնական (եզրափակիչ) քննությունների արդյունքները: 

 Այսպիսով, գիտելիքների գնահատումը ներառում է հետևյալ բաղադրիչները.  

1. դասընթացին ուսանողի մասնակցության գնահատում;  

2.  դասընթացի ենթաբաժինների և ծրագրով նախատեսված առաջադրանքների 

կատարման և յուրացման ընթացիկ ստուգում և գնահատում;  

3. ամբողջ դասընթացի (մոդուլի) եզրափակիչ գնահատում քննաշրջանում;  

4.  ստուգման արդյունքների ինտեգրում:  

6․3․2․ Ուսանողի ուսումնառության արդյունքների գնահատման  սանդղակը և միավորների 

բնութագրիչները 

Գնահատման սանդղակը 



 Գիտելիքների և ակադեմիական առաջադիմության գնահատումը կատարվում է 100 

բալանոց սանդղակով՝ որտեղ 

ա) հաճախումներին տրվում է 25 բալ - համապատասխանում է 100% հաճախությանը 

 բ) սեմինարներին (հարցումների և թեստերի հանձնում) - առավելագույնը 25 բալ - 

համապատասխանում է 100% հանձնմանը 

գ) ուսանողի ինքնուրույն աշխատանքի համար - առավելագույնը 20 բալ - 

համապատասխանում է 100% 

դ) քննությունների հանձնման համար - առավելագույնը 30 բալ - համապատասխանում է 

100% քննական նյութի հանձնմանը:   

Քննությունը գնահատվում է 10 թվային սանդղակով, որտեղ 10 թվանշանը 

համապատասխանում է 30 բալին։ 

Գործնական պարապմունքների ժամանակ ստուգվում է ուսանողի  գիտելիքները՝ ըստ 

թեմաների, իսկ համակարգի թեմայի ավարտից հետո հարցումը իրականացվում է սեմինարի 

ձևով: Բոլոր սեմինարները հանձնելուց հետո ուսանողը կարող է մասնակցել քննությանը, որը 

անցկացվում է տվյալ դասընթացի ավարտին 0-10 միավոր բալային համակարգով։ 

 

10-9  «գերազանց»  

8-7  «լավ»  

7-5  «բավարար»  

     4 - 1  «անբավարար»  

0  «չներկայացած»  

ստուգված/չստուգված  

 

Միավորների բնութագրիչները 

 Բանավոր, գրավոր և գործնական աշխատանքների արդյունքների գնահատում 

  

  1 միավոր – Խոսքը անգրագետ է, առաջադրված հարցի պատասխանը մասնատված  է, 

գիտելիքի էական սխալներով։ Չկան եզրակացություններ, հստակեցում և ներկայացման 

ապացույց: 



 2 միավոր – Չի ցուցաբերում ուսումնասիրված նյութի իմացություն: Տվյալ առարկայի 

տերմինաբանությունը չի օգտագործում։ Լրացուցիչ ճշտող և ուղղորդող հարցերը չեն 

հանգեցնում ուսանողի պատասխանի ուղղմանը: 

3 միավոր –  Ցույց է տալիս քննադատական մտածողության հմտությունների 

բացակայություն։ Ցուցադրում է անբավարար կատարողականություն։  

4 միավոր – Ցույց է տալիս  առարկայական նյութի վերաբերյալ սահմանափակ 

պատկերացում: Չգիտի և չի հասկանում անցած նյութի մեծ մասը։ Ցույց է տալիս ոչ համարժեք 

գործնական հմտություններ։ 

5 միավոր - Տրամաբանությունը և ներկայացման հետևողականությունը ունեն 

խախտումներ։ Սխալներ են թույլ տրվել հասկացությունների բացահայտման և տերմինների 

օգտագործման ժամանակ։ Խոսքի ձևավորումը պահանջում է շտկումներ։ Պահանջում է 

կատարելագործում, որպեսզի բավարարի դասընթացի ակնկալիքները: Ցույց է տալիս թերի 

գործնական հմտություններ։ 

6 միավոր Ուսանողը չի կարողանում ինքնուրույն բացահայտել էական և ոչ էական 

հատկանիշները և պատճառահետևանքային կապերը: Պատասխանը եզրակացություններ չի 

պարունակում։  Որոշակի տիրապետում է տերմինաբանությանը։ Ցուցաբերում է որոշակի 

գործնական հմտություններ։ 

7 միավոր - ցուցաբերում է ուսումնասիրված նյութի իմացություն, ստանդարտ 

իրավիճակներ, խնդիրներ լուծելու ունակություն,  հիմնավորում պահանջող առաջադրանք 

կատարելու պատրաստվածություն, հիմնական գրականության բավարար յուրացում և 

օգտագործում։ Գիտական տերմինաբանություն օգտագործելիս թույլ է տալիս սխալներ։  

Ցուցաբերում է բավարար  գործնական հմտություններ։ 

8 միավոր  - ցուցաբերում է ուսումնասիրված նյութի հիմնավոր իմացություն, առաջադրված 

հարցերին տալիս է ամբողջական, մանրամասն պատասխան՝ առանձնացնելով էական և ոչ 

էական հատկանիշները և պատճառահետևանքային կապերը նույնականացնելու 

ունակություն: Պատասխանը հստակ կառուցված է, տրամաբանական, ներկայացված է 

գրական լեզվով՝ օգտագործելով ժամանակակից տերմինաբանությունը։ Կարող են լինել որոշ 

թերացումներ կամ չնչին սխալներ, որոնք ուսանողը ուղղում է դասախոսի օգնությամբ։ 

Ցուցաբերում է գիտելիքը ներկայացնելու հմտություններ՝ անհրաժեշտության դեպքում 



կիրառելով նաև տեղեկատվական տխնոլոգիաներ։ Ցույց է տալիս բավարար գործնական 

հմտություններ։ 

9 միավոր – Ցուցաբերում է ուսումնասիրված նյութի հիմնավոր իմացություն, առարկայի 

վերաբերյալ գիտելիքները համակարգելու և դրանք կիրառելու ունակություն հետագա 

ուսումնասիրությունների համար։ Լրացուցիչ և հիմնական գրականության լավ տիրապետում, 

կարողություն մեկնաբանելու ուսումնական նյութի հիմնական դրույթները, 

հասկացությունները։ Կարող է ընդունվել հասկացությունների ձևակերպման որոշ 

թերություններ, որոնք ուսանողը ինքնուրույն շտկում է պատասխանելու ընթացում։ 

Ցուցաբերում է գիտելիքը ներկայացնելու հմտություններ՝ անհրաժեշտության դեպքում 

կիրառելով նաև տեղեկատվական տխնոլոգիաներ։ Ցույց է տալիս գործնական հմտություններ, 

որոնք դեռ լավարկման կարիք ունեն։ 

10 միավոր - Ցուցաբերում է ուսումնասիրված նյութի հիմնավոր իմացություն։ 

Առաջադրված հարցին տալիս է ամբողջական, մանրամասն պատասխան, ցուցադրում է 

գիտական գիտելիքների ամբողջությունը։ Պատասխանը ցույց է տալիս հստակ կառուցվածք, 

տրամաբանական հաջորդականություն։ Պատասխանը տրված է գրական լեզվով՝ 

օգտագործելով ժամանակակից մասնագիտական տերմինաբանությունը։  

Ուսումնական ծրագրի շրջանակներում ոչ ստանդարտ իրավիճակներում բարդ հարցերը 

ստեղծագործաբար լուծելու ունակություն։ Հիմնական և լրացուցիչ գրականության 

ամբողջական յուրացում։ Ցուցաբերում է ինքնուրույն ուսուցում կազմակերպելու 

կարողություն, հաղորդակցման և գիտելիքը ներկայացնելու հմտություններ՝ 

անհրաժեշտության դեպքում հմտորեն կիրառելով նաև տեղեկատվական տխնոլոգիաներ։ 

Ցուցաբերում է լիարժեք գործնական հմտություններ։ 

 

6․4. Գնահատման չափանիշներ 

6․4․1 Ակադեմիական գիտելիքներ:  

1. Միջանկյալ բազմաբնույթ թեստեր (ներառում են տարբեր տեսակի 

առաջադրանքներ՝ փակ ձևի առաջադրանքներ, բաց ձևի առաջադրանքներ, երկու 

բազմությունների տարրերի միջև համապատասխանության հաստատում, 

հաջորդականության վերականգնում, մի քանի ճիշտ պատասխան պահանջող),  

2. սեմինարներ  



3. քննություններ, որոնք ընդգրկում են թե՛ տեսական, թե՛ պրակտիկ բաղադրիչներ: 

6․4․2 Պրակտիկ հմտություններ  

1. Պրակտիկ պարապմունքների ընթացքում կատարված աշխատանքների 

գնահատում,  

2. Կլինիկական դեպքերի վերլուծություն -  Տարբեր կլինիկական դեպքերի 

վերլուծության կարողություն  (իրավիճակային խնդիրներ) և ճիշտ ախտորոշում,  

3. Սիմուլացիոն փորձարկումներ և ուսումնաարտադրական պրակտիկա: 

 

6․4․3 Ուսումնաարտադրական պրակտիկա «Բուժական գործ» և «Ստոմատոլոգիա» 

ֆակուլտետների ուսումնական պլանով նախատեսված՝ 

2-րդ կուրս – քույրական գործ 

3- կուրս – շտապ օգնություն 

4-րդ կուրս – մասնագիտական պրակտիկա  

«Բուժական գործ» ֆակուլտետ․ 

Ա)  ներքին հիվանդություններ/ կարդիոպուլմանոլոգիա 

Բ) վիրաբուժական հիվանդություններ 

Գ) մանկաբարձություն 

«Ստոմատոլոգիա» -  

Ա)  թերապևտիկ և մանկական հասակի ստոմատոլոգիա 

Բ) վիրաբուժական ստոմատոլոգիա 

Գ) օրթոպեդիկ ստոմատոլոգիա 

 

5-րդ կուրս  - գինեկոլոգիա  (միայն «Բուժական գործ» ֆակուլտետի ուսանողների համար) 

 Հիվանդանոցում անցկացրած ժամանակ իրական պայմաններում, բժիշկների 

վերահսկողության ներքո ուսանողի կատարած պրակտիկ աշխատանքների և հիվանդների 

հետ հաղորդակցման և աշխատանքի գնահատում: 

 Պրակտիկայի ատեստավորման ձևը՝ ստուգարք։ 

Ստուգարքը ստանում է պրակտիկա անցած, օրագրում լրացումներ ունեցող, պրակտիկայի 

հաշվետվությունը ներկայացրած և հաշվետվությունը հաջող պաշտպանած ուսանողը։ 

6․5 Գնահատման ձևեր 



Ելնելով մասնագիտուության ուսումնական պլանի, դասընթացի աշխատածավալից, 

դասընթացի կարևորությունից ուսանողի մասնագիտական գիտելիքների և կարողությունների 

ձևավորման մեջ՝ դասընթացներն ըստ գնահատման ձևի բաժանվում են 2 խմբի.  

ա) եզրափակիչ գնահատումով դասընթացներ;  

բ) առանց եզրափակիչ գնահատման դասընթացներ:   

 

6․5․1 Ձևավորող գնահատում 

Առանց եզրափակիչ գնահատման (ստուգարքային) առարկաները գնահատվում են 

կիսամյակի ընթացիկ ստուգումների, լաբորատոր, գործնական աշխատանքների կատարման 

և հանձնման, սեմինարների և նման այլ հանձնարարությունների (ռեֆերատ, զեկուցում) 

կատարողականի ստուգման միջոցով: 

Կիսամյակի ընթացքում գիտելիքների անընդհատ ստուգումը՝ ձևավորող գնահատումը, 

տվյալ առարկայի առանձին բաժինների յուրացման մակարդակի ստուգման ձև է, որը 

դյուրացնում է հմտությունների և կարողությունների ձեռքբերման գործընթացը։ Այն 

ուսանողին օգնում է բարելավելու իր ուսումնառությունը և հասնելու լավագույն արդյունքի, 

իսկ դասավանդողին՝ ճշգրտելու դասավանդման ընթացքում կիրառվող 

ռազմավարությունների և մեթոդների նպատակահարմարությունն ու արդյունավետությունը: 

Ձևավորող գնահատումը նպաստում է արդյունավետ հետադարձ կապ ապահովելուն, քանի 

որ  հնարավորություն է տալիս․ 

1. ուսանողներին իրազեկելու կրթական ձեռքբերումների, արդյունքների և 

բացթողումների մասին,  

2. խթանում է ուսանողների կրթական դրդապատճառները (մոտիվացիան), 

3. բարելավում է գիտելիքների ձեռքբերման, կարողությունների դրսևորման գործընթացը,  

4. նպաստում ինքնագիտակցության և ինքնակազմակերպման զարգացմանը․  

Ձևավորող գնահատումն իրականացվում է կիսամյակի ընթացքում առնվազն 3-4 անգամ, 

իսկ ցիկլի ընթացքում՝ 2-3 անգամ և գնահատվում է թվանշանային միավորով (1-10)։  

 Ձևավորող գնահատման սանդղակներն ու չափանիշները կարող են մշակվել նաև 

ուսանողների հետ համատեղ։  

 Ուսումնառության ընթացքում ձևավորող գնահատումն իրականացնելու նպատակով 

կարող են կիառվել․ 



1. Թեստեր կամ գրավոր այլ առաջադրանքներ 

2. Իրավիճակային խնդիրներ - կլինիկական դեպքերի վերլուծություն և ներկայացում՝ 

քննադատական մտածողության և հաղորդակցման հմտությունների զարգացման 

համար: 

3. Մասնագիտական էսսեներ (օրինակ, Բժշկական էթիկայի, մասնագիտական 

վարքագծի և առողջապահական մասնագետների դերի վերաբերյալ և այլն)։ 

4. Նախանշված թեմայի շրջանակներում քննարկումներ, բանավեճեր, դերախաղեր՝ 

հաղորդակցման հմտությունների գործնականում կիրառման, գիտելիքների 

ներկայացման և  էթիկական խնդիրների քննարկման համար: 

5. Խմբային աշխատանքներ 

6. Գործնական քննություններ – գործնական պարապմունքների արդյունքում ձեռք 

բերված հմտությունների և կարողությունների ստուգում։ 

Ձևավորող գնահատմանը հարգելի պատճառով չմասնակցելու դեպքում ուսանողը 

պարտավոր է այն լրացնել ոչ ուշ, քան մինչև եզրափակիչ գնահատումը։ 

 

6․5․2 Եզրափակիչ գնահատում 

Եզրափակիչ գնահատման նպատակը ուսումնասիրվող միավորի (թեմայի, բաժնի և այլն) 

ավարտից հետո (ցիկլի, կիսամյակի) ուսանողների գիտելիքների և կարողությունների 

մակարդակի որոշումն է, որի արդյունքներն ամրագրվում են թվանշանային միավորով։ 

Գիտելիքների եզրափակիչ գնահատման ժամանակ ընթացիկ միջանկյալ ստուգումների, 

քննությունների դրական արդյունքների հաշվառումը պարտադիր է: 

Եզրափակիչ քննություններն անցկացվում են բանավոր, որի ժամանակ դասախոսը 

ուսանողին տալիս է հարցեր, որոնք պահանջում են բանավոր պատասխան՝ ոչ թղթային 

պատասխան։ Անհատական բանավոր հարցումը հնարավորություն է տալիս բացահայտել 

ուսանողի պատասխանի բովանդակությունն ամբողջությամբ, դրա հետեւողականությունը, 

վճիռների անկախությունը եւ եզրակացությունները, տրամաբանական մտածողության 

զարգացումը, ուսանողի խոսքի մշակույթը: 

Եզրափակիչ գնահտմանը (ստուգարք կամ քննություն) անբավարար ստացած կամ 

չմասնակցած ուսանողը (անկախ պատճառներից) իրավունք ունի մասնակցել լուծարքային 

շրջանին համաձայն սույն կարգի 8-րդ կետի։ 



Ակադեմիական ազնվության խախտման դեպքում (հուշարարություն, գրագողություն, 

արտագրություն ընկերոջից կամ այլ աղբյուրներից) ուսանողը զրկվում է քննությունը 

շարունակելու իրավունքից և ստանում նվազագույն 1(մեկ) գնահատական: 

6.6 Ընթացիկ և եզրափակիչ քննությունների հարցաշարերը և ժամանակացույցը 

տրամադրվում է ուսանողներին նախապես (կիսամյակի առաջին 3 շաբաթվա ընթացքում):  

6.7 Ընթացիկ և եզրափակիչ քննությունների ժամանակացույցը կազմվում է ամբիոնների 

ուսումնական մասի կողմից, որը հաստատում է ուսումնական մասի ղեկավարը:  

6.8 Քննության/ստուգման ավարտից հետո քննությունն ընդունած դասախոսը քննական 

ամփոփագիրը նույն օրը ներկայացնում է դեկանատ:  

6.9 Քննության գնահատականը հրապարկելու պահից ուսանողն իրավունք ունի այն 

գանգատարկել դասախոսին կամ հանձնաժողովին, ամբիոնի վարիչին, ուսումնական մասի 

ղեկավարին, բայց քննության նույն օրը:  

6․10․ Գնահատման գործընթացի թափանցիկություն  

 Դասախոսը, քննություն ընդունելիս, պարտավոր է հաշվի առնել ուսանո ղների 

հոգեբանական վերաբերմունքը քննության ընթացքին և գնահատմանը։ Ուստի, քննության 

արդյունքների գնահատման գործընթացը պետք է ուղեկցվի  պարտադիր 

մեկնաբանություններով և հստակ պարզաբանումներով։   

Ավելին, դասախոսը  պարտավոր է քննություններից հետո հաշվի առնել ուսանողների 

արդյունքները և համապատասխան փոփոխություններ անել  իր դասավանդման մեթոդների և 

ուսումնական գործընթացի բարելավման համար։  

։6․11 Հաղորդակցություն 

- Գնահատման չափանիշների և ձևերի ներկայացում ուսանողներին 

 Ուսումնառության սկզբում և յուրաքանչյուր ուսումնական տարվա սկզբում 

հանդիպումներ բոլոր կուրսերի ուսանողների հետ 

- Կոնսուլտացիաներ:  

Ուսանողների հետ քննարկումներ և խորհրդատվություն գնահատման համակարգի 

վերաբերյալ: 

6.12 ՈՒասնողի ակադեմիական տեղեկագիր 

ՈՒսանողի ուսումնական գործունեության արդյունքներն ու առաջադիմության 

ցուցանիշներն ուսման որոշակի ժամանակահատվածի կամ ողջ շրջանի ընթացքում 



վավերացնելու համար ՀԲԻ-ի դեկանատները ամբիոնների հետ յուրաքանչյուր ուսանողի 

համար նրա ընդունման պահից սկսած վարում են ակադեմիական տեղեկագիր, որտեղ 

գրանցվում են ուսումասիրված դասընթացները, վաստակած կրեդիտները և ստացած 

գնահատականներն ըստ կրթական մոդուլների և կիսամյակների: Տեղեկագիրն արտացոլում է 

ուսանողի կատարած աշխատանքի ծավալը և կրթական ձեռքբերումների որակը: 

6.13 Ուսանողի ուսման առաջադիմության ընդհանրացված արդյունքները 

ներկայացնելու համար կարող են կիրառվել ուսանողի առաջադիմությունն ամբողջացնող 

ամփոփիչ տվյալներ, որոնք ներառում են 4 քանակկան ցուցանիշներ. 

• Գումարային կրեդիտների քանակը 

• Գնահատված կրեդիտների քանակը 

• Վարկանիշային միավորները 

• Միջին որակական գնահատականը 

- Գումարային կրեդիտը (ԳԿ) կրթական ծրագրի ավարտական պահանջները բավարարելու 

նպատակով ուսանողի վաստակած կրեդիտների գումարն է: 

- Գնահատված կրեդիտը գումարային կրեդիտների այն   մասն է, որը գնահատված է թվային 

միավորներով: 

- Վարկանիշային միավորը հաշվարկվում է որպես առանձին դաընթացների գնահատված 

կրեդիտների և դրանց արդյունատար գնահատականների արտադրյալների գումար: 

Օրինակ՝ 

Եթե ուսանողը 5, 4 կամ 6 կրեդիտանոց դասընթացից վաստակել է (10 բալային 

համակարգով) 4, 7 կամ 9 միավոր, ապա դասընթացների այդ խմբից ուսանողի վաստած 

վարկանիշային միավորը հավասար է. 

Վ.մ.= 5x4+4x7+6x9=102          150 հնարավորից 

 5x10+4x10+6x10=150 

- Միջին որակական գնահատականը (ՄՈԳ) դա կրեդիտներով կշռված գնահատականների 

միջինն է, որը հաշվարվում է վարկանիշային միավորները գնահատված կրեդիտների գումարի 

վրա բաժանելով: 

Օրինակ՝ 

Նախորդ դեմքում դիտարկված դասընթացների խմբի համար հաշվարկված 

ՄՈԳ կլինի 



ՄՈԳ= 102:15=6,8 10 հնարավորից: 

 

7 ՀԲԻ-ի դասընթացի տեղեկագիրք 

7.1 ՀԲԻ յուրաքանչյուր տարի հրապարակում է ինստիտուտի դասընթացների 

տեղեկագիրք, որը նաև կրեդիտային համակարգով ուսումնառության ուղեցույց է: 

7.2 Դասընթացների տեղեկագիրքը ՀԲԻ-ում իրականացվող կրթական ծրագրերի 

վերաբերյալ տեղեկատվություն է ուսանողների, դասախոսների, վարչական կազմի, ինչպես 

նաև լայն հանրության համար:  

7.3 Տեղեկագրքում տրվում են մասնագիտությունները, նրանց ընդհանուր 

նկարագրությունները, շնորհվող որակավորումը, մուտքի շեմային պահանջները, կրթությունը 

շարունակելու հնարավորությունները, ուսումնական պլանի ընդհանուր կառուցվածքը և 

բովանդակությունը, քննական կանոնները, գնահատման կարգը, պրակտիկաների 

վերաբերյալ տեղեկություններ և ավարտական ատեստավորման կարգը, շնորհվող 

փաստաթուղթը: 

 

8. Քննությունների վերահանձնումը և դասընթացի կրկնումը 

8.1. Ուսանողի՝ դասընթացներից մեծաքանակ բացակայությունները (30% 

կիսամյակում) հիմք են հանդիսանում ուսանողին տվյալ կուրսից հեռացնելու համար: 

Բացակայությունների մեծաքանակության պարագայում «հարգելի պատճառները» 

հաշվի չեն առնվում: 

8.2. ՀԲԻ-ում ուսանողն ունի իրավունք մասնակցելու քննությանը կամ ստուգարքին 1 

(մեկ) անգամ և լուծարքային շրջանում՝ 2 (երկու) անգամ: 

Առարկայական պարտքերը լուծարքային շրջանում չմարած ուսանողները կհեռացվեն 

համապատասխան կուրսից՝ հնարավորություն ունենալով տվյալ կուրսը կրկնել։ 

8.3 Առարկայական պարտքերի վերահանձնումը իրականացվում է ակադեմիական 

պարտքերի մարման (լուծարքի) շրջանում: Լուծարքի շրջանը բացվում է ՀԲԻ-ի ռեկտորի 

հրամանով, կազմվում և վերահսկվում է ուսումնական մասի կողմից: 

8.4. Ուսանողը, որը չի հանձնել մեկ և ավելի առարկա քննաշրջանում և լուծարքային 

շրջանում, թողնվում է նույն կուրսում:  



8.5 Ուսանողին, որը 3 (երեք) և ավելի առարկաներից քննաշրջանում ստացել է 

անբավարար, չի թույլատրվում մասնակցել լուծաքային շրջանին, և նա թողնվում է նույն 

կուրսում: 

8.6. Ուսանողին, որը 2 (երկու) առարկայից քննաշրջանում ստացել է անբավարար, ունի 

նաև 2 (երկու) և ավելի չստուգված, չի թույլատրվում մասնակցել լուծաքային շրջանին, և նա 

թողնվում է նույն կուրսում: 

8.7. Եզրափակիչ (ավարտական) քննությունները չունեն լուծարքային 

(վերահանձնման) շրջան: 

 

 

 

 

 

 

 

       

    

 


